
EFESIOS
Efeso marcacho tag

waugui-panicunaman apostol
Pablo cartata apatsishgan

Efeso marcaga cargan Asia provinciapa
capitalninmi. Lamar cuchuncho jatun marca
captinmi may-tsaypitapis runacuna buquiwan
aywapicog rantipacunanpag y 1imatapis
ranticunanpag. Efeso marcaman apostol Pablo
chayaycur runacunata wilapargan Jesucristupa
wilacuyninta. Wilacushganta chasquicuptinmi
Pablo Efesucho targan ishcay wata Jesucristuta
chasquicogcunata yachatsir.  Tsaypita masta
musyanayquipag liyinqui Hechos 19.1-41.

Cay cartachOmi apostol Pablo Efesucho
tag waugui-panicunata tantyatsergan Tayta
Diosnintsi cuyapédcog cashganta y salvacog
cashgantapis (1.1-3.21). Tsaynogpis tantyatsergan
Tayta Diosnintsi munashgannog cawapdcunanpag
(4.1-6.24).

Carta galaycunan

1Efeso marcacho caycag ydracog mayécuna:

Sefornintsi Jesucristupa apostolnin candpag
Tayta Diosnintsi acramashga captinmi noga
Pablo cay cartata gamcunapag apaycitsimo.
Gamcunapis Jesucristuta chasquicushga carmi
Tayta Diosnintsipa wamranna carcaycanqui.
2 Tayta Diosnintsita y Sefiornintsi Jesucristutami

manacuycd cuyapdashushpayqui ali cawayta
goyculdshunayquipag.

Jesucristuta chasquicuptintsi Tayta Dios yana-
pamdnantsipag cashgan

3 jTayta Diosnintsita alabashun! Paymi
caycan Sefornintsi Jesucristupa taytan.
Jesucristuta chasquicuptintsimi Santu

Espirituta cachamushga imachopis shumag
yanapamadnantsipag. 4 Cay patsata manarag
camarmi Tayta Diosnintsi acramashcantsi
perdonashga car paypa naupancho jutsaynag
cawanantsipag. > Tsaynogpis cuyapamashpantsimi
unaypita-patsa destinamashcantsi Jesucristuta
chasquicur wamran canantsipag.

6 Tsaymi cananga Jesucristuta chasquicur
Tayta Diospa wamrancunana caycantsi.
Wamran canantsipag acramashgantsipita Tayta
Diosnintsi imaypis alabashga cayculétsun.
7 Cuyapédmashpantsi Tayta Diosnintsipa tsurin
Jesucristo cruzcho wanur yawarninta jichargan.
Tsaynogpami lapan jutsa rurashgantsita Tayta
Diosnintsi perdonamashcantsi. 8 Tsaynogpis
cuyapamashpantsimi pay munashganta
tantyacunantsipag yachaytapis Tayta Diosnintsi
gomashcantsi.

910 Tayta  Diosnintsi  unaypita-patsami
destinargan ciélucho cagcuna y cay patsacho
cagcunapis Jesucristupa maquincho cananpag.
Tsaytaga Tayta Diosnintsi unay runacunata
manami musyatsergantsu. Cananmi itsanga
tsaycunata musyantsi apostolnincunata Jesu-
cristo musyatsishga captin. 11 Nogantsitapis Tayta

Diosnintsi unaypita-patsami destinamashcantsi
Jesucristuta chasquicur gloriacho herenciata
chasquinantsipag. Tayta Diosnintsega lapantapis
munashgannog rurag carmi promitimashgantsi
herenciata gomashunpag. 12 Gloriacho herenciata
chasquirmi Tayta Diosnintsita imayyagpis
alabashunpag. 13 Ali wilacuyninta mayar
Jesucristuta chasquicurmi gamcunapis Tayta
Diosnintsi promitishgan Santu Espirituta
chasquicushcanqui. Tsaymi shonguyqui
sefialashgana caycan Tayta Diosnintsipa wamran
cashgayqui musyacédnanpag. 14 Tsaynogpis Santu
Espirituta chasquicurmi musyantsi ciéluman
chayar herenciata chasquinantsipag cashganta.
Tsaynog salvamashgantsipita Tayta Diosnintsita
imayyagpis alabayculdshun.

Waugui-panicunata yachayta gonanpag Tayta
Diosta Pablo manacushgan

1516 Ciélucho herenciata chasquinayquipag
cashganta musyar, Sefiornintsi Jesucristuman
shumag vydaracushgayquita musyar y waugui-
panicunawan cuyanacarishgayquita musyarmi
Tayta Diosnintsita manacur imaypis payta
agradécicO. 17 Tsaynogpis Sefiornintsi Jesucristupa
taytan Diostami manac0 wilacuyninta shumag
tantyatsishunayquipag. 18 Tsaynogpis man-
acuyca gloriacho chasquinantsipag cag herencia
pasaypa ali cashganta tantyatsishunayquipagmi.
Tsay herenciamanga manami imapis cay
patsacho cagcunaga tincuntsu.

19 Tsaynogpis Tayta Diosnintsi tantyay-
catsishunqui lapanpagpis munayniyog

cashganta y payta chasquicogcunata imaypis
yanapaycashganta. 20 Munayniyog cashpanmi
Jesucristuta wanushganpita cawarircatsimur
derécha cag naupanman jamatsishga lapanta
mandananpag. 2! Cananga Jesucristuta Tayta
Diosnintsi churashga lapan runapitapis, lapan
angilcunapitapis y lapan demoniucunapitapis
cay patsacho y jana patsachOpis munayniyog
cananpagmi. Cay patsa ushacaptin mushog
patsachdpis tsaynoglami munayniyog cangapag.
22 Munayniyog captinmi Jesucristuta Tayta
Diosnintsi churashga lapan imaycapis paypa
munaynincho cananpag. Tsaynog munayniyog
carmi  payta chasquicogcunata  imaypis
yanapaycan. 23 Jesucristuta chasquicogcunaga
paypa maquinchOnami caycantsi. Tsaymi may-
tsaychopis nogantsiwan caycan.

2

Cuyapdmashpantsi Tayta Diosnintsi salvamash-
gantsi

1 Unayga gamcuna jutsata rurar
wanushganogmi cawapécorgayqui. 2 Tsaymi
Jesucristuta mana chasquicog runacunanogla
gamcunapis Tayta Diosta mana casucur
cawargayqui. Tsaynog cawashpayquimi
Satanaspa munaynincho capdcorgayqui.
Tsaynoglami lapanpis Jesucristuta mana
chasquicogcuna Satanaspa munaynincho
caycan. 3 Jesucristuta manarag chasquicorga
nogantsipis jutsata rurarmi cawargantsi.
Tsaynog cawashgantsipitami Tayta Diosnintsi

fiyupa rabiar infiernuman gaycamadnantsipag
caycargan.

45 Tsaynog caycaptinpis Tayta Diosnintsi
cuyapacog carmi Jesucristuta cachamorgan
nogantsi-raycu cruzcho wanunanpag. Cruzcho
wanurmi jutsa ruraylacho wanushganog
caycaptintsipis = perdonamashpantsi  salva-
mashcantsi. 6 Tsaymi cay patsacho caycarpis
Jesucristupa naupancho caycagnogna caycantsi.
7 Cuyapdmashpantsimi Tayta Diosnintsi tsaynog
salvamashcantsi cuyacog cashganta pi-maypis
tantyacunanpag.

89 Tayta Diosnintsi cuyapdcog carmi
Jesucristuta chasquicur payman yaracuptintsi
perdonamashcantsi. Perdonamaénantsipéga
manami  imatapis alita  rurashcantsitsu.
Tsaypa trucanga jutsayog captintsipis
cuyapamashpantsimi perdonamashcantsi.
Tsaymi pipis mana alabacongatsu: “Alicunata
rurashgépitami Tayta Diosnintsi perdonamashga”
nishpan. Tsaypa trucanga Tayta Diosta
agradéciconga jutsasapa captinpis perdonar
salvashganpita. 10 Tsaynog salvamashpantsimi
mushog ali cawaytana gomashcantsi. Mushog
cawayta gomashcantsi alicunata rurar
cawanantsipagmi. Tsaynog cawanantsipaga
unaypita-patsami destinamashcantsi.

Jesucristuta chasquicur  ali cawayta
tarishgantsi

1112 Ama gongapdcuytsu Jesucristuta
manarag chasquicur imanog cashgayquitapis.
Israel runa mana captiqui Tayta Diosnintsi

promitishgancuna® manami gamcunapagtsu
cargan. Tsaynogpis cay patsacho gamcunaga
cawargayqui Tayta Diosnintsita mana

casucushpayquimi. Tsaynog cawarmi Tayta
Diosnintsipa naupanmanpis chayanayquipagtsu
capacorgayqui. Tsaynog captiquimi Israel

runacuna manacagman churapécushorgayqui.
Tsaynogpis manacagman churapécushorgayqui
paycuna sefialashga cashgannog mana sefalashga
captiquimi.

13 Tsaynog captinpis Tayta Diosnintsi
promitishgancunata chasquicdrinayquipagmi
Jesucristo yawarninta jichar cruzcho wanorgan.
1416 Tsaynog wanushganpitami Israel runa
carpis mana Israel runa carpis Jesucristuta
chasquicushgana caycarga tsay castalana
ricacuntsi.  Tsay castala captintsimi Moisés
escribishgan leycuna tsapata churapdmantsinatsu
cuyanacur cawanantsipag. Tsaynog caycaptenga
amana chiquinacdriynatsu, Sindga jucniqui
jucniquipis cuyanacurna cawapdcuy. 17 Tsaynog
captinmi Jesucristupa wilacuynin lapantsipag
caycan, Israel runa captintsipis o mana Israel
runa captintsipis. 18 Jesucristuta chasquicurmi
Israel runa carpis mana Israel runa carpis Santu
Espirituta chasquicushcantsi imay horapis Tayta

2:11-12 Israel runacunata promiterga Tayta Diosnintsi
wilargan paycunata imaypis yanapananpag, atscaman
mirananpag y quiquinpa nacionnin cananpagpis.
Israel runacunata Tayta Diosnintsi promitishgancunata
musyanayquipag liyinqui Génesis 15.7-21; 17.1-22; 26.2-5; 28.13-15;
Exodo 24.1-8; 2 Samuel 7. Jesucristuta chasquicuptintsimi
nogantsitapis promitimashcantsi imaypis yanapaménantsipag y
gloriaman shuntamaénantsipagpis.

Diosnintsita manacunantsipag.

Tayta Diosnintsipa tinan templun cashgantsi

19 Tsaynog captenga manami japanatsu
carcaycanqui, sinfga salvashga cag Israel
runacunanoglami Tayta Diosnintsipa
wamrancuna carcaycanqui. 20 Tayta Diospa
wamrancuna —carnami paypa templunna
caycantsi. Templun captintsimi nogantsicho pay
caycan imaypis yanapaménantsipag. Templupa
cimientunnogmi apostolcuna y profétacuna
yachatsishgan caycan. Jesucristunami caycan
templo mana juchunanpag cimientucho mas
alinnin cag ruminog. 21 Jesucristuta chasquicur
Diospa templun captintsimi rumita pergar
shumag camacatsishgannog nogantsitapis cada
Ununtsita churaycdmantsi pay munashganta
ruranantsipag. 22 Tsaynogmi gamcunapis, mana
Israel runa carpis, Jesucristuta chasquicorga tsay
templo pergashgan ruminog carcaycanqui. Tayta
Diospa templun captintsimi shonguntsichona
Santu Espiritu caycan.

3

Mana Israel runacunaman ali wilacuyta
apananpag Pabluta Jesucristo churashgan

12 Waugui-panicuna, musyashgayquinogpis
mana Israel runacunaman ali wilacuyninta
apandpagmi Tayta Diosnintsi churamashga.
Tsaynog churamashga captinmi gamcunata
y waquin mana Israel runacunatapis
ali wilacuyninta wilaparga. Tsaynog
wilacushgépitami cananga carcilcho wichgarayca.

3 Ali wilacuynincho imata niycashgantapis

Tayta Diosnintsimi tantyatsimashga. Tsay
wilacuynintami cay cartachOpis gamcunata
musyaycatsimoO. 4 Tsaymi cay cartata liyir

tantyacarinquipag Jesucristupa wilacuynin imata
niycashgantapis. 5 Tsay wilacuyta manami
pipis unayga musyarganragtsu. Cananragmi
apostolcunata y profétacunatapis Santu Espiritu
tantyaycdtsin wilacunanpag. ¢ Tayta Diospa
wilacuynenga caynogmi niycan: Jesucristuta
chasquicurmi mana Israel runacunapis
salvacionta chasquengapag. Tsaymi Jesucristuta
chasquicog Israel runacunanogla mana Israel
runacunapis Tayta Diosnintsi promitishgan
herenciata chasquengapag.

7-8 Jesucristuta chasquicogcunata chiquir
carcilman wichgatsishga captépis Tayta Dios
perdonamashpanmi churamashga mana Israel
runacunata ali wilacuyninta wilapénépag.
9 Tsaynog captinmi canan musyaycdtsé
camamagnintsi Tayta Diosnintsipa wilacuyninta
runacuna naupata mana musyashga captinpis.

10-11 Tsay wilacushgdta chasquicog cagtami
Israel runacunata y mana Israel runacunatapis
Tayta Diosnintsi jutsancunata perdonaycan.
Sefiornintsi ~ Jesucristo  cruzcho  wanuptin
tsaynog perdonananpdga Tayta Diosnintsi
cay patsata manarag camarmi mayna
yarpargan. Yarpashgannogla Tayta Dios
lapanta cumpliycashgantami Satanaspis,
demoniucunapis y lapan angilcunapis ricaycan.

12 Tsaynog captinmi nogantsipis Jesucristuman
yaracur Tayta Diosnintsita imay ho0rapis

manacuntsi. Payta manacuptintsega imaypis
mayamantsimi. 13 Tsayta musyaycarga ali
wilacuyta wilacushgdpita présu wichgaraptépis
gamcuna ama laquicariytsu. Nogapis laquicundpa
trucanga  cushic6 gamcunata  wilapapté
salvacionta taripacuptiquimi.

Jesucristupa cuyacuynin imanog cashganpis

14-15 Cay patsacho y jana patsacho lapantapis
camag Tayta Diosnintsi perdonamashgantsita
musyarmi gongurpacuycur imaypis gamcunapag
manac6. 16 Lapanpagpis munayniyog captinmi
Tayta Diosta manacd Santu Espiritu imaypis

yanapashunayquipag. 17-18  Tsaynogpis
manacO0 Jesucristuman ydaracular imaypis
cawapdacunayquipagmi. Tsaynog cawarmi

tantyacdrinquipag Jesucristo cuyamashgantsita.
Paymi cuyamantsi may nacionpita captintsipis,
mayjina jutsasapa captintsipis, yachag mana
yachag captintsipis. 19 Jesucristo cuyamash-
gantsindoga manami pipis cuyamantsitsu.
Tsaymi payta manacO0 cuyacuyninta shumag
tantyatsishunayquipag. Tsaynogpami Tayta
Dios munashgannog waran waran cushishgala
cawashunpag.

20 Munayniyog Tayta Diosnintsega mana-
cushgantsipita y yarpashgantsipitapis masmi
yanapamantsi. jTsaynog yanapamashgantsipita
Tayta Diosnintsi imaypis alabashga cayculdtsun!
21 Tsaynogpis  Jesucristo  nogantsi-raycu
wanur salvamashgantsipita imayyagpis payta
alabashun. Amén.

4

Santu Espirituta chasquicur juclaylanog cash-
gantsi

1 Waugui-panicuna, Jesucristupa wilacuyninta
wilacushgapita  présu  caycarpis  gamcu-
nata yatsé Tayta Dios munashgannog
imaypis cawapdcunayquipagmi. Tsaynog
cawanayquipagmi Tayta Diosnintsi jutsa
rurashgayquita perdonashushcanqui. 2 Pay
munashgannog cawarga mana yachag-tucuylapa
y mana jamurpénacuypa cuyanacur cawapdicuy.
Yaracog mayintsi imatapis lutanta ruraptenga
gayapanayquipa trucanga ali shimilayquipa
shumag tantyatsinqui. 3 Tsaynogla lapayquipis
mana chiquinacuylapa ali cawapacuy.
Tsaynog cawapdcunayquipdga Santu Espiritumi
yanapaycashunqui.

4 Cuyanacur cawanantsipdga caycunata shu-
mag tantyacushun:
Jesucristuta chasquicur lapantsimi juc cuerpula

caycantsi.
Lapantsimi Santu Espirituta chasquicushcantsi.
Lapantsimi shuyaraycantsi Tayta Diosnintsipa
naupanman chayanantsipag.

5 Lapantsimi Jesucristupa maquincho caycantsi.
Lapantsimi payman yéracuntsi.

Lapantsimi wilacuyninta chasquicur
bautizacushcantsi.

6 Tsaynogpis Tayta Diosnintsega lapantsipami tay-
tantsi caycan.

Payga lapantsitami maquincho tsararaycidmantsi,
yanapaycimantsi y ricaycamantsipis.

7 Lapantsi juc cuerpula captintsipis cada
Ununtsitami  habiliddta Jesucristo gomantsi
imatapis pay munashganta ruranantsipag.
8 Tsaynog habiliddta goménantsipagmi Tayta
Diosnintsipa palabrancho caynog niycan:
“Satanasta 'y demoniucunata vincircurmi

ciéluman cuticonga.
Tsaypitanami runacunata habilid&cunata
aypumongapag.”®
9 Tsay escribiraycashgancho Jesucristo ciéluman
cuticunanpag niycan cay patsaman shamushga
captinmi. 10 Cay patsacho cashganpita ciéluman
cuticushga carmi lapanpagpis munayniyog cay-
can.
11 Chasquicogcunata Sefornintsi Jesucristo

habilidata goshpanmi waquinta churashga
apostol  cananpag, waquintana  proféta
cananpag, waquintana ali wilacuyninta
wilacur purinanpag y waquintana pastor
car yachatsicog cananpagpis. 12 Paycunata
Jesucristo tsaynog churashga yachatsimaptintsi
pay munashgancunata ruranantsipagmi.
13 Yachatsimashgantsita césucushpantsega juc
shongunogla carmi Diospa tsurin Jesucristuman
yaracur  cuyanacushunpag. Tsaynogpis
casucushpantsimi  Jesucristo cawashgannog
nogantsipis Tayta Diosnintsi munashgannog
cawashunpag.

14 Tsaynog cawar manami pishi wamranog-
natsu cashunpag pipis lutanta criyitsiménantsipag.
15 Tsaypa trucanga Tayta Diospa ali wilacuyni-
lanta cdsucur cuyanacurmi cawashunpag.

% 4:8 Salmo 68.18

Tsaynogpami Jesucristo imanogpis cawashganta
tantyacur  nogantsipis  Tayta  Diosnintsi
munashgannog cawashunpag. 16 Jesucristoga
munayniyog carmi churamashcantsi
cuyanacunantsipag, yanapanacunantsipag y
ali ricanacunantsipagpis. Jucnintsi jucnintsipis
tsaynog cuyanacorga winaylanta ~wamra
tantyacushgannogmi nogantsipis Tayta Dios
munashgannog cawanantsipag tantyacushun.

Jesucristuta chasquicur ali cawanantsipag
cashgan

17 Tsaynog captinmi Sefiornintsi Jesucristupa
apostolnin car gamcunata yétsé Tayta Diosta
mana chasquicog runacuna manacagcunata
yarpachacur cawapécushgannog mana
cawapdcunayquipag. 18 Tsay runacunapa
shongun pasaypa chucruyashga -captinmi
yarpaynincunapis upatacashganog caycan.
Tsaynog carmi Tayta Diosnintsi munashgannog
cawananpagpis mana yarpachacdarintsu.
19 Paycunaga ima jutsatapis mana pengacuypami
rurapdcun. Tsaymi runacuna chinéru capécun y
warmicunapis waynan waynan puricun. Mana
ajayaypami jutsacunata rurapdcun.

20 Paycuna tsaynog cawaptinpis gamcuna
manamilutancunata rurar cawanayquipagtsu Je-
sucristuta chasquicérishcanqui. 21-22 Jesucristupa
wilacuyninta tantyacurmi payta
chasquicérishcanqui. Payta chasquicushgana
caycarga lutan ruraycunata cacharir naupata
cawashgayquindga amana cawapdcuynatsu.
23-24 Tsaypa trucanga lutan yarpashgayquicunata

y lutan rurashgayquicunatapis cacharir Tayta
Diosnintsi munashgannogna cawapacuy.
Tsaynog cawanayquipagmi Tayta Diosnintsi
ali yarpaycunata goshushpayqui imaypis
yanapaycdashunqui.

25 Tsaynog caycaptenga amana maygantsipis
lulapénacushunnatsu.®* Lapantsipis Tayta Diospa
wamran caycarnaga rasun caglatana parlashun.

26 Rabianarpis ama piwanpis rimanacuytsu.
Rabiar imarga tsay junagla rabianatsishogniquiwan
amistanqui. 27 Rabiashgala  carga
shonguyquitami Satanasta quichapaycanqui.

28 Suwacogcunaga amana suwacutsunnatsu.
Suwacunanpa trucanga arucdritsunna. Tsaynog-
pami imalanpis canga wactsacunata yanapanan-
pasg.

29 Ama imatapis lutancunataga parlaytsu.
Tsaypa trucanga wiyashogniqui runacunatapis
shacyatsinayquipag ali cagcunalata parlanqui.

30 Lutancunata rurar Santu Espirituta ama ja-
gayatsiytsu. Paymi sefialamashcantsi Tayta Dios-
nintsipa cashgantsi musyacdnantsipag. Tsaynog
sefialashga cagcunalami Jesucristo cutimunan ju-
nag salvashga cashunpag.

31 Gamcuna pitapis ama nanaparaynatsu,
rabiapaynatsu, gayapaynatsu ni ashliynatsu.
Tsaynogla imatapis lutan ruraycunataga ama
rurapécuynatsu. 32 Tsaynog cawanayquipa
trucanga jucniqui jucniquipis cuyapénacur
cawapdcuy. Rimanacushga imashga carga Tayta

% 4:25 Zacarfas8.16 % 4:26 Salmo 4.4

Diosnintsi gamcunata perdonashushgayquinogla
jucniqui jucniquipis perdonanacériy.

S

Tayta Diospa wamran car imanog cawanantsi-
pagpis cashgan

1-2 Cuyapécog carmi Jesucristo nogantsi-raycu
cruzcho wanorgan jutsata rurashgantsipita per-
donashga canantsipag. Gamcunapis Tayta Dios-
nintsi cuyashgan wamrancuna caycarga Jesu-
cristo cuyamashgantsinog runa mayiquita cuyay.

3 Jutsayquicunapita perdonashgana caycarga
chinéru canayquipag, wayndcunayquipag ni
codiciéso  canayquipdga parlaylapis ama
parlapécuytsu. 4 Tsaynogpis runacunata
asipdnayqui cashga lutancunata imatapis ama
parlaytsu, ni warmita burlacunayqui cashga
lutancunata ama parlapaytsu.  Lutancunata
parlanayquipa trucanga imatapis ali cagcunalata
imaypis parlapdcuy. Tsaynogpis Tayta
Diosnintsita imaypis agradéciciriy.

> Warmin warmin puricogcuna y codicioso
cagcunapis Iduluta adoragnogmi jutsasapa
carcaycan. Gamcuna musyashgayquinogpis
tsaynog cawagcunaga Tayta Dios y Jesucristo
caycashgan cagman manami chayangapagtsu.
6-7 Tayta Diosnintsega lapan jutsa ruragcunatami
rabiashpan infiernuman gaycongapag. Tsaynog
caycaptenga jutsata ruranayquipag pipis
shacyétsishuptiqui ama chasquipaytsu.

8 Gamcunapis naupataga mana tantyacurmi
jutsata rurar cawapdcorgayqui. Tsaynog

cawashga carpis Jesucristuta chasquicushgana
caycarga waran waran pay munashgannogna
cawapécuy. 9 Jesucristo munashgannogna
cawarga cuyapicogmi cantsi, alilatami rurantsi
y rasun caglatami parlantsipis. 10 Tsaynog
caycaptenga Tayta Diosnintsi munashgannog
cawanayquipag shumag yarpachacariy.

11 Tayta Diosta mana cdsucog runacuna lutan-
cunata ruraptinpis gamcunaga ama ima jutsa-
tapis rurapdcuytsu, sindga Tayta Diosnintsi mu-
nashgannog cawapdcuy. Tsaynogpis jutsa rurag-
cunata tantyatsipacuy jutsata mana rurananpag.
12 Paycuna pacaylapa jutsata rurashgancunaga
pasaypa pengacuypagmicaycan. 13-14L,utanrurag
carpis Jesucristupa wilacuyninta chasquicurmi
paycunapis tantyacdrenga jutsa rurashgancuna
pengaypag cashganta. Lutan ruragcuna tsaynog
tantyacunanpagmi caynog nintsi:

“Mana tantyacogcuna, lutanta ruraycashgayquita
tantyacariy.
Wanushganog cagcuna, Jesucristuta chasquicariy.

Payta chasquicuptiquega Tayta Dios munash-
gannog cawanayquipagmi Jesucristo tanty-
atsishunquipag.”

15 Tsaynog caycaptenga imanog cawarcay-
cashgayquitapis shumag tantyacdriy. Mana
tantyacuypaga imatapis ama rurapdcuytsu.
Tsaypa trucanga shumag yarpachacurir
Tayta Diosnintsi munashgannog imatapis
rurapécuy. 16 Runacuna mana alita rurar
cawaptinpis gamcunaga alilata rurar imaypis
cawapdcuy. 17 Lutanta ruranayquipa

trucanga shumag tantyacushpayqui Diosnintsi
munashganta rurar cawapicuy. 18 Tsaynogpis
ama upyapéacuytsu. Shincashga runacunaga
lutancunata rurarmi cawapécun. Tsaynog
cawanayquipa trucanga Santu Espirituta
casucur pay tantyatsishushgayquinogla imaypis
cawapdcuy. 19 Tsaynog cawarga salmucunata,
himnucunata y cOrucunatapis cantashpayqui
lapan shonguyquiwan Tayta Diosta alabapécuy.
20 Tsaynogla ima pasashuptiquipis Jesucristuman
yaracushpayqui Tayta Diosnintsita agradécicariy.

Majayogcuna imanogpis cawananpag yachat-
sicuy

21 Jesucristuta chasquicushga caycarnaga juc-
niqui jucniquipis cuyanacur cawapécuy.

22-23 Warmicuna runan nishganta casucutsun.
Salvashga cagcuna Jesucristupa maquincho cash-
gannog warmipis runanpa maquincho catsun.
24 Tsaynogpis Jesucristuta casucushgannog runanta
casucutsun.

2526 'Warmiyog  runacuna, Jesucristo
cuyashushgayquinog gamcunapis warmiquita
cuyapdacuy. Warmiquita cuyanayquipdga
tantyacdriy  Jesucristo imanog cuyamash-
gantsitapis.  Paymi cuyamashpantsi cruzcho
wanorgan perdonashgana canantsipag.
Tsaynogpis cuyamashpantsimi wilacuyninta
tantyatsimashcantsi bautizacur Tayta Dios
munashgannog cawanantsipag. 27 Tsaynogpis
cuyamashpantsimi jutsaynagtana Tayta Diospa
naupanman pushamaéshunpag.

28-30 Manami pipis cuerpunta desmantela-
cuntsu, sindga mana gueshyananpag cuidacunmi.
Tsaynoglami Jesucristupis maquincho captintsi
cuidamantsi y imaypis yanapamantsi. Tsaynogla
gamcunapis warmiquita cuidanqui quiquiqui
cuidacushgayquinog. Pipis warminwan
cuyanacorga alimi cawan.

31 Tayta Diosnintsipa palabranchopis caynogmi
escribiraycan:

“Tsaynog captinmi warmita ashir runa promitin
mana raquicaypa tananpag.

Tsaymi majatsacarna mamanpa y taytanpa
maquincho caycashganpita runa yargucun
warminwan tdnanpag.

Warminwan tarnami jdpa jipa carpis paywan tsay
castalana ricacun.”®

32 Warmiwan runa majatsacar tsay castala
ricacushgannogmi  nogantsipis  Jesucristuta
chasquicur Tayta Diosnintsipa wamranna
ricacuntsi. 33 Tsaynog caycaptenga warminta
runa cuyatsun. Tsaynogla warmipis runanta
casucur respitatsun.

6

Tsurincunawan taytan imanog cawananpag
yachatsicuy

1 Wamracuna, Jesucristuta chasquicushga
caycarnaga mamayquita y taytayqulta imaypis
casucdriy. Tsaynog cdasucdrinayquitami Tayta
Diosnintsi munan. 2-3Mandamientunchopis Tayta
Diosnintsi caynogmi nergan:

% 5:31 Génesis 2.24

“Mamayquita y taytayquita ali ricanqui.

Tsaynog respitashpayquimi cay patsacho atsca
wata ali cawanquipag.”#

Cay mandamientoga waquin promésayog

cag mandamientupita mas punta cag

mandamientumi caycan.

4 Wamrayog cagcuna, wamrayquita ama rabi-
andtsinquitsu. Tsaypa trucanga lutancunata ru-
raptin shumag tantyatsinqui Jesucristo munash-
gannog cawapacunanpag.

Ashmaycunawan patronnin imanog cananpag
yachatsishgan

5 Tsaynogla ashmaycunapis, patronniquita
respitar mandashushgayquita lapanta ruranqui
Jesucristuta cdsucuycagnog. 6 Patronniqui
ricaycdshuptiquirag ruranayquipa trucanga mana
ricaycédshuptiquipis nishushgayquita shumag
ruranqui. Jesucristuman ydracuycarga mana
guellanaypa lapan voluntiniquiwan arunqui.
7 Tsaynog arunqui quiquin Jesucristupag
aruycagnog. 8 Gamcuna musyanquinami ashmay
carpis mana ashmay carpis alita rurashgantsipita
ciélucho Jesucristo premiuta gomanantsipag
cashganta.

9Tsaynogla patroncunapis ashmayniquicunata
gayapanayquipa trucanga ali shimilayquipa sha-
cyatsinqui arunanpag. Gamcuna tantyacériy ash-
may carpis patron carpis ci€lucho caycag patron-
nintsipa maquincho caycashgantsita. Payga la-
pantsitami cuyaycdmantsi.

¥ 6:2-3 Exodo 20.12; Deuteronomio 5.16

Jesucristuta chasquicogcuna demoniucunata
ichipdnanpag tantyatsishgan

10 Waugui-panicuna, Sefiornintsi Jesucristo
nishgancunata yachacur imaypis camaricushgala
carcaycay diabluta mana chasquipdnayquipag.
11-12 Nogantsega guérrachdmi caycantsi. Con-
trantsega manami runacunatsu caycan, sinoga
lutanta ruratsicog Satands y demoniucunami
caycan. Satanaspis demoniucunapis mana
ricacaylami may-tsaypapis purircaycan. Tsaymi
pelyananpag soldado camaricushgannog
camaricushun Satanasta y demoniucunata
ichipénantsipag. 13 Shumag camaricushga
canantsipdga Tayta Diosnintsi munashgannog
imaypis cawashun. Tsaynog cawaptintsega
demoniucuna manami imatapis jutsata
ruratsimdshuntsu ni engafilaméshuntsu.

14 Tsaynog caycaptenga pi-maywanpis
rasun caglata parlashun. Tsaynogpami
soldddo pelyaman aywananpag tseglanta
chanag wachcacur contranta ichipashgannog
nogantsipis demoniucuna shamuptin ichipashun.

Tsaynogpis alilata rurar imaypis cawashun.
Tsaynog cawarmi flécha mana pasananpag
lata chalécushganog captintsi demoniucuna
atacamashpantsipis mana vinciméashunpagtsu.

15 Tsaynogpis Jesucristupa wilacuyninta

imaypis wilacushun. Tsaynog wilacurmi
solddducuna  guérracho  bOtasnin  jatishga
pelyananpag camaricushga cashgannog

nogantsipis demoniucunata vincinantsipag
camaricushga caycashunpag.

16 Tsaynogpis Tayta Diosman lapan
shonguntsiwan imaypis ydaracushun. Tayta
Diosnintsiman yaracurmi escuduyognogpis
demoniucunapita tsapacushun.

17 Tsaynogpis salvashga carmi ali cascushga
soldddunog caycantsi demoniucuna lutancunata
mana yarpatsimanantsipag.

Tayta Diospa palabrantapis shumag
yachacushun. Paypa palabranga espddanogmi
caycan. Tsay espadawanmi Santu Espiritu
yanapamantsi demoniucunata vincinantsipag.

18 Tsaynogla imay horapis Tayta Diosnintsita
manaciriy. Imata manacurpis manacdriy Santu
Espiritu tantyatsishushgayquinogla. Tayta
Diosnintsiman ydracog mayintsipagpis mana
gongaypa imaypis manacériy. 19 Nogapagpis Tayta
Diosta manacériy wilacuyninta wilacur mana
mantsacuypa pitapis shumag tantyatsindpag.
Nogaga wilacuycd  pi-maypis Jesucristuta
chasquicuptin Tayta Diosnintsi salvashgantami.
20 Ali wilacuyninta pi-maytapis wilapdndpdga Tayta
Diosnintsimi cachamashga. Wilacushgapitami
caycho présu wichgarayca. Tsaynog captinpis
Tayta Diosnintsita manacdriy cay carcilchopis
mana mantsacuypa pitapis wilapanapag.

Carta ushanancho saliidunta Pablo apatsishgan
21 Wauguintsi  Tiquicutami  gamcunaman
cachaycamd imanog caycashgatapis wilashu-
nayquipag. Paymi Jesucristupa wilacuyninta
wilacupté shumag yanapaman. 22 Présu
wichgaraptépis ama laquicariytsu. Ali
caycashgita Tiquico wilashuptiquimi gamcuna

cushicérinquipag. 23 Tayta Diosnintsi y Sefiornintsi
Jesucristo gamcunata  yanapayculdshunqui
payman yéracur cuyanacdrinayquipag y ali
cawapdacunayquipagpis. 24 Sefiornintsi Jesucristuta
lapan shongunwan cuyagcunata Tayta Diosnintsi
imaypis yanapayculdtsun. [Amén.]

